
SØKNAD OM BRUK AV TERRENG FOR KLUBBMESTERSKAP, JAKTPRØVER OG TRENINGSSAMLING – GUDBRANDSDAL FUGLEHUNDKLUBB

Saksdokument:

Søknad frå Gudbrandsdal fuglehundklubb av 03.01.22 (sendt på e-post).

Saksutgreiing:

Gudbrandsdal fuglehundklubb søkjer for 2022 å disponere terreng til gjennomføring av jaktprøver 26. og 27. mars/3. og 4. september, treningssamling 22. og 23. oktober og klubbmesterskap (er ikkje datofesta enda, men blir laurdag eller søndag 2. helga i februar og ein helgedag i månadsskifte september/oktober). Opplegget for prøvene vil i hovudsak bli som tidlegare år. Talet på hundar i kvart arrangement er vanskeleg å seie ennå fordi påmeldingsfrist er tett inntil, men ut ifrå tidlegare års arrangement blir det nok behov for 5-6 ulike terreng for jaktprøvene og to terreng for treningssamling og klubbmesterskap. Det står elles i søknaden at «vi anser det som mest praktisk at hvilke spesifikke terreng/områder som kan benyttes, blir avtalt etter dialog med Vågå fjellstyre og Vågå Tamreinlag tett inntil arrangementsdato». Og vidare: «For arrangement på haust stiller klubben krav til at alle hunder skal ha, og skal ved kontroll kunne fremvise gyldig saurenhetsbevis».
Vedtak: 
Gudbrandsdal fuglehundklubb får løyve til å nytte Langmorkje statsallmenning i 2022 til å arrangere jaktprøve 26. og 27. mars og 3. og 4. september, treningssamling 22. og 23. oktober og til klubbmesterskap laurdag eller søndag 2. helga i februar og ein helgedag i månadsskifte september/oktober. Løyvet gjeld ikkje innafor grensene for Jotunheimen nasjonalpark og andre mindre verneområde i Sjodalen. 

Fjellstyret ber om å få eksakt dato for klubbmesterskapa når det blir endeleg bestemt. For alle arrangementa skal val av område avklarast med fjellstyret v/dagleg leder. Som opplyst i søknaden, blir det for arrangementa på hausten stilt krav om saureinheitsbevis som må visast fram til arrangøren. Fjellstyret minner elles om at det kan skje vanleg trening med fuglehund i februar og mars, samt småviltjakt både med og utan hund om hausten frå 15. september. Fjellstyret ber om at det blir teke omsyn til dette. 
Det skal betalast ei avgift til fjellstyret på kr. 60,- per hund per dag. For kvart arrangement, skal det bli sendt ein rapport til fjellstyret, med opplysningar om m.a. talet på deltakande hundar, kva for område som er brukt og observasjonar av rype.

Rett utskrift. Går til: Gudbrandsdal fuglehundklubb v/Åsmund Sønsteli





Etter fullmakt






Knut Øyjordet (dagleg leder)
Kopi til: Vågå Tamrein AS v/Dag Inge Bakke
Adresse                               Telefon                           Bankgiro                              E-post
Postboks 16
2684 VÅGÅ                    61 29 37 37                   2085.25.13625               vaga@fjellstyrene.no

